
F’'ghaqda ma’ inizjattivi ohrajn madwar id-dinja li jfakkru Jum il-Gwidi tat-Turisti, nhar I-Erbgha 21 ta’ Frar Heritage Malta ged
tistieden lill-pubbliku biex igawdi dawriet gwidati bla hlas fil-Muzew Nazzjonali tal-Arkeologija u I-Kumpless Preistoriku ta’ Hal

Tarxien.

Jum il-Gwidi tat-Turisti jigi ccelebrat kull sena biex isellem il-hiliet ta' dawn il-professjonisti li ghandhom rwol ewlieni fit-tiswir
tal-esperjenzi tal-vjaggaturi fid-destinazzjonijiet taghhom, filwaqt li jigbed I-attenzjoni tal-awtoritajiet lokali, tac-¢ittadini u tal-

midja lejn l-importanza ta' din il-karriera.

Din is-sena Heritage Malta nghagdet mal-Istitut tal-Istudji Turistici (ITS), I-istituzzjoni edukattiva ewlenija ta' Malta ghat-turizmu
u l-ospitalita, biex tohloq attrazzjoni mizjuda ghal kull min izur il-Muzew Nazzjonali tal-Arkeologija u I-Kumpless Preistoriku ta'

Hal Tarxien.

Bejn id-9.30am u s-1.30pm, il-vizitaturi li jhallsu ghad-dhul f'dawn is-siti se jkunu jistghu jinghagdu ma' dawra gwidata b'xejn,

immexxija minn studenti tal-kors ghall-gwidi turistici tal-ITS, assistiti mil-letturi taghhom.

II-Muzew Nazzjonali tal-Arkeologija fil-Belt Valletta joffri kollezzjoni spettakolari u esperjenza eccellenti tal-preistorja u l-istorja
bikrija tal-Gzejjer Maltin. B'artefatti li jmorru lura mill-perjodu Neolitiku ta' Malta sal-bidu tal-perjodu Feni¢ju, il-muzew joffri

mawra ideali biex wiehed jifhem ir-rikkezza tal-Gzejjer Maltin, tal-poplu taghhom u tal-antenati tieghu.

L-istorja tal-Kumpless Preistoriku ta' #al Tarxien, min-naha |-ohra, hija migbura fis-sit innifsu. Id-dahliet imponenti tieghu, il-
passaggi interkonnessi u l-arti preistorika affaxxinanti li turi spiralli u annimali, tittrasporta bi hlewwa lill-vizitatur lejn I-aktar

snin bikrija tac-civilta f'Malta.

Id-dawriet gwidati se jkunu offruti kemm bil-Malti kif ukoll bl-Ingliz, kull siegha u fuq bazi ta’ min jasal I-ewwel jingeda l-ewwel.

Mhux mehtieg li wiehed jerfa’ post minn qabel.

